
				এই পাতাটির মুদ্রণ সংশোধন করা প্রয়োজন। 
পঞ্চম পরিচ্ছেদ'।
料
গুপ্ত-বংশের আভু্যদয়ে সমাজ-ধৰ্ম্ম ।
[ ইতিহাসে বিশেষত্ব দু-বৌদ্ধধৰ্ম্মের প্রসার,-সিংহলে বৌদ্ধ-প্রভাব,-সিংহল-জয়ে বিজয় ;- লিপি প্ৰভৃতির প্রমাণ ;-হুয়েন-সাঙের বর্ণনা,-দক্ষিণাত্যে বৌদ্ধ-প্রভাব ;-জৈনধৰ্ম্মের প্রসার-প্রতিপত্তি ;-জৈন ও বৌদ্ধধৰ্ম্মের অধঃপতন ;-শঙ্করাচাৰ্য্যের প্রভাবে বিলোপ-সাধন ;-গুপ্ত-বংশের অভু্যদয়ে পরিণতি। ]
ইতিহাসে বিশেষত্ব ।
ভারতের ইতিহাসন-ধর্মের ইতিহাস। ভারতের ইতিহাসের ইহাই বিশেষত্ব। এই বিশেষত্ব আছে বলিয়াই ভারতের ইতিহাস-পৃথিবীর ইতিহাসে বরণীয় আসন লাভ করিয়া আছে। তাই যখনই সে ইতিহাসেল্প অসম্পূর্ণতা নয়নপথে পতিত হয়, তখনই তাহাতে ধৰ্ম্মশক্তির DBDD DBBDB K SYuDD DBDgD DBBSBBD DBDD DBDBDD BDBDD DDBuDB BDDBDBDBY তমিস্রার ঘনঘটা দৃষ্টিগোচর হয়। বৈদিক ধৰ্ম্মোর-ব্ৰাহ্মণ্য-ধৰ্ম্মের পূর্ণ-প্ৰভাবে ভারতের অসীম গৌরব-গরিমার জ্বলন্ত চিত্র ইতিহাসের অঙ্ক অলস্কৃত করিয়া আছে। তাবার জৈন ও বৌদ্ধধৰ্ম্মের গৌরবময় প্রভাবের দিনে, ভারতের ইতিহাস যে শীর্ষ-স্থান অধিকার করিয়া ছিল, তাহার বিচিত্ৰ চিত্ৰ পৰ্ব্বত-গাত্রে, গিবিগুহায়, স্তম্ভ-পৃষ্ঠে ও মুদ্রাদিতে দেদীপ্যমান রহিয়াছে। জৈনধৰ্ম্ম ও বৌদ্ধধৰ্ম্মের অধঃপতনের সঙ্গে সঙ্গে ভারতের অঙ্কে যে কলঙ্ক-কালিমা বিলেপিত হইয়াছে, তাহারও সাক্ষ্য ইতিহাসই প্ৰদান করিতেছে ।
বৌদ্ধ-ধৰ্ম্মের প্রসার।
বৌদ্ধ-ধৰ্ম্ম ও জৈন-ধৰ্ম্ম যখন গৌরবের উচ্চ-চুড়ায় সমাসীন, ভারতের সে গৌরব-চিত্র ইতিহাসেন্ন অঙ্ক অলঙ্কত করিয়া আছে। রাজধৰ্ম্মরূপে পরিগৃহীত হইয়াছিল বলিয়াই তাহার এত গৌরব গরিমা। কিন্তু যখন ক্ৰমে সে গৌরব-রবি অন্তমিত হইয়া আসিল, তখনই ইতিহাসের অঙ্কে কালিমা বিলেপিত হইতে লাগিল। অভু্যাখান ও অধঃপতনের এ ইতিহাস বড়ই বৈচিত্ৰ্যময়। গুপ্ত-বংশের অভু্যদয়ে সে ইতিহাস কতটুকু সহায়তা করিয়াছিল,-ভারতের সেই ধৰ্ম্ম-বিপ্লবের দিনে গুপ্তবংশের প্রতিষ্ঠাতা কি ভাবে বিচ্ছিন্ন শক্তিকে কেন্দ্রীভূত করিয়াছিলেন, এন্থলে তাহার কিঞ্চিৎ আভাষ প্ৰদান করা আবশ্যক মনে করি। ভারতের ধৰ্ম্মনৈতিক উন্নতিই তাহার রাজনৈতিক উন্নতির মূলীভূত। যখন বৌদ্ধধৰ্ম্মের গৌরর-রবি অস্তমিত হইল, যখন জৈনধর্মের উন্নত-শির অবমত হইয়াই পড়িল, তখন এক ঐশী শক্তির শীলাই তাৎকালিক

